სამედიცინო მომსახურება ცალკეული მომხმარებლის (პაციენტის) და, მთლიანად, საზოგადოების მხრიდან, აღიქმება როგორც ქვეყნის ჯანმრთელობის დაცვის სისტემის ყველაზე მეტად თვალსაჩინო ელემენტი. იგი წარმოადგენს სხვადასხვა დაავადების დიაგნოსტირებასთან, მკურნალობასა და/ან პრევენციასთან ასოცირებული სერვისების ერთობლიობას, რაც მიმართულია ჯანმრთელობის მდგომარების შენარჩუნება/გაუმჯობესებისაკენ. ხარისხიანი სამედიცინო სერვისების მიწოდების უზრუნველყოფა შესაძლებელი ხდება ისეთი კომპონენტების კომბინირებით, როგორიცაა სათანადო დაფინანსება, სამედიცინო ინფრასტრუქტურა, აღჭურვილობა/აპარატურა, მაღალხარისხიანი მედიკამენტები და მაღალკვალიფიციური პერსონალი. აღნიშნული საკვანძო რესურსების, ასევე სერვისების ორგანიზებისა და მართვის გზების, მომსახურების მიმწოდებლებისა და მომხმარებლებზე მოქმედი სხვადასხვა სტიმულების მდგომარეობაზეა დამოკიდებული მოსახლეობის სამედიცინო სერვისების მიმართ ხელმისაწვდომობა, მოცვა და ხარისხის უზრუნველყოფა.

დღეისათვის, საქართველოში სამედიცინო დაწესებულებები 85% კერძო მფლობელობაშია. აღნიშნული დაწესებულებები საქართველოს კანონმდებლობის შესაბამისად სარგებლობენ ფინანსური დამოუკიდებლობით, რაც თავის მხრივ ხელს უწყობს კონკურენტუნარიანი გარემოს ჩამოყალიბებას. შესაბამისად, სამედიცინო დაწესებულებები სამედიცინო აპარატურისა და აღჭურვილობის შერჩევისას სარგებლობენ დამოუკიდებელი არჩევანით, თუმცა ამ დროს გათვალისწინებულ უნდა იქნას საქართველოში სამედიცინო საქმიანობასთან დაკავშირებული მარეგულირებელი ნორმები და მოთხოვნები.

მაგალითისათვის წარმოგიდგენთ ინფორმაციას რადიაციულ ონკოლოგიასა და ბირთვულ მედიცინაში გამოყენებული ტექნოლოგიების შესახებ:
დღეისათვის საქართველოში:
6  რადიოთერაპიის დეპარტამენტია:
· აჭარის ონკოლოგიურ ცენტრი (ბათუმი) - ერთი აქსელერატორი
· „ონკოლოგიის ეროვნული ცენტრი“ (თბილისი) - ერთი კობალტ-60 
· „მაღალი სამედიცინო ტექნოლოგიების ცენტრი“ (თბილისი)
 - სამი აქსელერატორი (ერთი სტერეოტაქსიური მკურნალობით)
-  ერთი „Cyberknife“
· „კლინიკური მედიცინის სამეცნიერო-კვლევითი ინსტიტუტი“ (თბილისი) - სამი აქსელერატორი (ერთი სტერეოტაქსიური მკურნალობით) 
· ზ. ცხაკაიას სახელობის დასავლეთ საქართველოს ინტერვენციული მედიცინის ეროვნული ცენტრი (ევექსი, ქუთაისი) - ერთი აქსელერატორი 
· „სხივური მედიცინის ცენტრი“ (თბილისი) - ორი აქსელერატორი და ერთი კობალტ-60 
სამი ბრაქითერაპიის განყოფილებაა
· „მაღალი სამედიცინო ტექნოლოგიების ცენტრი“ (თბილისი)
· „ეროვნული ონკოლოგიის ცენტრი“ (თბილისი)
· „კლინიკური მედიცინი სამეცნიერო-კვლევითი ინსტიტუტი“ (თბილისი)
          ბირთვული მედიცინა
დიაგნოსტიკური სერვისი მიეწოდება სამ სამედიცინო დაწესებულებაში:
· „მაღალი სამედიცინო ტექნოლოგიების ცენტრი“ (თბილისი) – SPECT გამა კამერა, PET/CT სკანერი
· „ავერსის“ კლინიკა (თბილისი) - SPECT გამა კამერა
· „სხივური მედიცინის ცენტრი“ - SPECT გამა კამერა
· „კლინიკური მედიცინის სამეცნიერო-კვლევითი ინსტიტუტი“ (თბილისი) - სცინტიგრაფია
„კლინიკური მედიცინის სამეცნიერო-კვლევითი ინსტიტუტში“ უახლოეს მომავალში დამონტაჟდება PET/CT სკანერი.

სამკურნალო სერვისი მიეწოდება სამ დაწესებულებაში:
· „მაღალი სამედიცინო ტექნოლოგიების ცენტრი“ (თბილისი)
·  „ავერსის: კლინიკა (თბილისი)
· „სხივური მედიცინის ცენტრი“ (თბილისი)
ასევე, აღსანიშნავია, ქვეყანაში ფართოდ არის დანერგილი კვლევის თანამედროვე მაღალტექნოლოგიური და მაღალინფორმაციული მეთოდები, მათ შორის  მაგნიტურ-რეზონანსული და კომპიუტერულ ტომოგრაფიები. დღეისათვის, სტაციონარულ სამედიცინო დაწესებულებებში ფუნქციონირებს 82 კომპიუტერული ტომოგრაფი, აქედან 44  ქ. თბილისში, ხოლო 38 რეგიონებში.
მოქმედი კანონმდებლობის შესაბამისად, კერძოდ, „სამედიცინო საქმიანობის ლიცენზიისა და სტაციონარული დაწესებულების ნებართვის გაცემის წესისა და პირობების შესახებ დებულებების დამტკიცების თაობაზე“ საქართველოს მთავრობის 2010 წლის 17 დეკემბრის №385 დადგენილების თანახმად  სტაციონარული ნებართვისა და სამედიცინო ლიცენზიის მფლობელ სამედიცინო დაწესებულებებში განთავსებული სამედიცინო აპარატურა არ უნდა იყოს გამოშვებული 1998 წელზე ადრე. ამავდროულად, საქართველოს კანონის „საქართველოს საგადასახადო კოდექსის“ 168-ე მუხლის თანახმად გადასახადისაგან გათავისუფლება ჩათვლის უფლების გარეშე დღგ-ისგან გათავისუფლებულია შემდეგი საქონლის მიწოდება, იმპორტი ან დროებითი შემოტანა:

ა)  საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის ერთობლივი ბრძანებით დადგენილი ნუსხის მიხედვით სამკურნალო/სამედიცინო მიზნებისათვის განკუთვნილი საქონლის მიწოდება ან/და იმპორტი; (23.12.2017. N1935 ამოქმედდეს 2018 წლის 1 იანვრიდან)

(ამ პუნქტით გათვალისიწნებული ნუსხა დამტკიცებულია „სამკურნალო/სამედიცინო მიზნებისთვის განკუთვნილი სახელმწიფო პროგრამების ფარგლებში  „სახელმწიფო შესყიდვების შესახებ“ საქართველოს კანონის შესაბამისად შესყიდული იმ საქონლის ნუსხის განსაზღვრის შესახებ, რომლის  მიწოდება ან/და იმპორტი გათავისუფლებულია დამატებითი ღირებულების გადასახადისაგან ჩათვლის უფლების გარეშე“ საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2017 წლის 15 დეკემბრის    №01-69/ნ/№451 ერთობლივი ბრძანებით)

ბ) საგარეო-ეკონომიკური საქმიანობის ეროვნული სასაქონლო ნომენკლატურის 2844 კოდში აღნიშნული რადიოფარმპრეპარატების, რომლებიც საქართველოს შრომის, ჯანმრთელობისა და სოციალური დაცვის სამინისტროს მიერაა რეგისტრირებული, 8419 20 000 00, 9001 30 000 00, 9001 40 და 9001 50 კოდებში, 9018–9022 კოდებში (გარდა 9022 29 000 00 კოდისა), 9025 11 200 00 და 9402 90 000 00 კოდებში მითითებული საქონლის, 8713 და 8714 20 000 00 კოდებში აღნიშნული ეტლებისა და მათი ნაწილების და საკუთნოების, სამედიცინო დანიშნულების რენტგენის ფირების, სამედიცინო დანიშნულების სადიაგნოსტიკო ტესტ-სისტემების, გლუკომეტრების (რომელთა ტესტ-სისტემები საქართველოს შრომის, ჯანმრთელობისა და სოციალური დაცვის სამინისტროს მიერაა რეგისტრირებული), აგრეთვე საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის ერთობლივი ბრძანებით განსაზღვრული, 9619 00 000 00 კოდში მითითებული საქონლის მიწოდება ან/და იმპორტი; (23.12.2017. N1935 ამოქმედდეს 2018 წლის 1 იანვრიდან).
(სადიაგნოსტიკო ტესტ-სისტემების რეგისტრაცია ხორციელდება „წამლისა და ფარმაცევტული საქმიანობის შესახებ“ საქართველოს კანონის შესაბამისად საქართველოს შრომის, ჯანმრთელობისა და სოციალური დაცვის სამინისტროს მიერ).

ევროკავშირთან ასოცირების ხელშეკრულების ფარგლებში 2019-2020 წლებისთვის საქართველოს შრომის, ჯანმრთელობისა და სოციალური დაცვის სამინისტროს ზედამხედველობის ქვეშ მოექცევა სამედიცინო სექტორის პროდუქტები, რომელთაც ფარავს   შემდეგი დირექტივები 93/42/EEC სამედიცინო მოწყობილობები; 90/385/EEC აქტიურად იმპლანტირებადი სამედიცინო მოწყობილობები; 98/79/EC ინ-ვიტრო დიაგნოსტიკური სამედიცინო მოწყობილობები. კერძოდ, „სამრეწველო და სამომხმარებლო პროდუქტების ბაზარზე ზედამხედველობის მრავალწლიანი სამოქმედო გეგმის დამტკიცების შესახებ“ საქართველოს მთავრობის 2016 წლის 30 დეკემბრის №641 დადგენილების შესაბამისად დაგეგმილია საქართველოს კანონმდებლობის (საქართველოს ტექნიკური რეგლამენტების) დაახლოება: 
 
1993 წლის 14 ივნისის საბჭოს 93/42/EEC დირექტივასთან სამედიცინო მოწყობილობების შესახებ; 
 
1998 წლის 27 ოქტომბრის ევროპის პარლამენტის და საბჭოს 98/79/EC დირექტივასთან ინვიტრო დიაგნოსტიკური სამედიცინო მოწყობილობების შესახებ; 

1990 წლის 20 ივნისის საბჭოს 90/385/EEC დირექტივასთან აქტიური იმპლანტირებადი სამედიცინო მოწყობილობების შესახებ წევრი ქვეყნების კანონების დაახლოების თაობაზე. 










